
ప్లేఆఫ్​ మ్యాచ్​ 
షెడ్యూల్

ఎలిమినేటర్​

మిస్ వరల్డ్  కిరీటాన్ని దక్కించుకున్న 
మానుషి చిల్లర్‌‌ సినిమాల్లో మాత్రం పెద్దగా 
క్లిక్ అవ్వలేకపోయింది. ఈ ఏడాది వరుణ్ 
తేజ్‌‌తో ఆపరేషన్ వాలెంటైన్ సినిమాలో 
నటించింది ఈ బ్యూటీ. కానీ ఈ చిత్రం 
బాక్సాఫీస్ దగ్గర బోల్తా  కొట్టింది. అలానే 
బాలీవుడ్‌‌లో చేసిన 'బడే మియాన్ ఛోటే 
మియాన్' చిత్రం కూడా ఆశించిన ఫలితం 
రాబట్టలేదు.నెమ్మదిగా ఆమెకి సౌత్ లో 
కూడా ఆఫర్స్ వస్తున్నాయి. రీసెంట్ గా 
మానుషీ చిల్లర్.. మెగా ప్రిన్స్ వరుణ్ తేజ్ 
సరసన ఆపరేషన్ వాలెంటైన్ అనే చిత్రంలో 
నటించింది. ఇండియన్ ఎయిర్ ఫోర్స్ 
బ్యాక్ డ్రాప్ లో తెరకెక్కిన ఈ చిత్రం ప్రేక్షకు 
లని ఏమాత్రం ఆకట్టు కోలేక పోయింది.  ఈ 
మూవీ కోసం వరుణ్ తేజ్, మానుషీ చిల్లర్ 
ఇండియా మొత్తం తిరిగి ప్రమోషన్స్ 
చేశారు. అదంతా వృధా అయినట్లు 
అయింది. ప్రపంచ సుందరి కిరీటం 
గెలుచుకున్న మానుషీ చిల్లర్ మీడియా 
ముందు కనిపిస్తే సినిమాకంటే బ్యూటీకి 
సంబంధించిన ప్రశ్నలే ఎక్కువ ఉంటాయి. 
ప్లాస్టి క్ సర్జరీ చేయించుకో వడం గురించి 
మానుషీ క్రేజీ కామెంట్స్ చేసింది.

మానుషి చిల్లర్.. 
అదిరింది గ్లా మర్

ఐపీఎల్ 2024 ఎలిమినేటర్ మ్యాచ్ రాజస్థా న్ 
రాయల్స్ వర్సెస్ రాయల్ ఛాలెంజర్స్ 
బెంగళూరు మధ్య బుధవారం, మే 22న 
జరగనుంది. ఈ మ్యాచ్‌‌లో గెలిచిన జట్టు  
క్వాలిఫయర్ 2లోకి ప్రవేశిస్తుంది. అక్కడ 
క్వాలిఫయర్ 1లో ఓడిపోయిన సన్ రైజర్స్ 
హైదరాబాద్‌‌తో తలపడుతుంది. రెండు జట్ల గత 
ప్రదర్శనలో చాలా తేడా ఉంది. ఒకవైపు 
రాజస్థా న్ రాయల్స్ ఈ సీజన్‌‌ను అద్భుతంగా 
ప్రారంభించింది. మొదటి 9 మ్యాచ్‌‌లలో 1 
మాత్రమే ఓడిపోయింది. అయితే ఆ తర్వాత 
రాయల్స్ తదుపరి 4 మ్యాచ్‌‌లలో ఓడిపోగా, 1 
మ్యాచ్ వరష్ం కారణంగా రద్దు  అయింది. 
మరోవైపు తొలి 8 మ్యాచ్‌‌ల్లో  1 గెలిచిన ఆర్సీబీ.. 
వరుసగా 6 మ్యాచ్‌‌ల్లో  విజయం సాధించి 
ప్లేఆఫ్‌‌కు చేరుకుంది.
ఐపీఎల్ ప్లేఆఫ్స్‌‌లో రాజస్థా న్ వర్సెస్ బెంగళూరు 
మధ్య మూడోసారి ఘర్షణ జరుగుతుంది. 
ఇంతకుముందు ఐపీఎల్ 2015, 2022లో, 
రెండు జట్లు  వరుసగా ఎలిమినేటర్, 
క్వాలిఫయర్ 2లో తలపడ్డా యి. 2015లో, 
RCB జట్టు  RRని ఓడించింది. రెండేళ్ల క్రితం 
రాజస్థా న్ స్కోరును ఛేదించి బెంగళూరును 
ఫైనల్స్‌‌కు వెళ్లకుండా ఆపింది.
ఐపీఎల్ చరిత్రలో ఇప్పటి వరకు ఇరు జట్ల మధ్య 
31 మ్యాచ్‌‌లు జరగ్గా , ఇందులో RCB 15, 

రాజస్థా న్ 13 విజయాలు సాధించగా, 2 
మ్యాచ్‌‌లు ఫలితం లేకుండా పోయాయి. ఈ 
సీజన్‌‌లో రెండు జట్ల మధ్య జరిగిన ఒకే ఒక్క 
మ్యాచ్‌‌లో రాజస్థా న్ జట్టు  విజయం 
సాధించింది.
ఇరుజట్ల ప్రాబబుల్ ప్లేయింగ్ 11 ఇదే..
రాజస్థా న్ రాయల్స్: సంజూ శాంసన్ (కెప్టెన్ 
మరియు వికెట్ కీపర్), టామ్ కోహ్ల ర్-కాడ్మోర్, 
యశస్వి జైస్వాల్, రియాన్ పరాగ్, ధ్రువ్ జురెల్, 
రోవ్‌‌మన్ పావెల్, రవిచంద్రన్ అశ్విన్, 
యుజ్వేంద్ర చాహల్, నాంద్రే బెర్గర్, అవేష్ ఖాన్, 
ట్రెంట్ బౌల్ట్.
రాయల్ ఛాలెంజర్స్ బెంగళూరు: ఫాఫ్ డు 
ప్లెసిస్ (కెప్టెన్), విరాట్ కోహ్లి , రజత్ పాటిదార్, 
గ్లెన్ మాక్స్‌‌వెల్, కామెరాన్ గ్రీన్, దినేష్ కార్తీక్ 
(వికెట్ కీపర్), మహిపాల్ లోమ్రోర్, లాకీ 
ఫెర్గూ సన్, కర్ణ్ శర్మ, మహ్మద్ సిరాజ్, యశ్ 
దయాల్.
పిచ్, వాతావరణం..
ప్రపంచంలోనే అతి పెద్ద క్రికెట్ స్టేడియం పిచ్‌‌పై 
బౌలింగ్, బ్యాటింగ్‌‌తో సమానమైన ఆట 
కనిపిస్తుంది. ఈ మైదానంలో సగటు స్కోరు 
170-172లుగా నిలిచింది. వాతావరణం 
గురించి చెప్పాలంటే, మ్యాచ్ సమయంలో 
ఉష్ణో గ్రత 36 నుంచి 39 డిగ్రీల మధ్య 
ఉంటుంది. వర్షా లు పడే అవకాశం లేదు.

మ్యాచ్ ప్రత్యక్ష ప్రసారం..
మ్యాచ్ టాస్ భారత కాలమానం ప్రకారం రాత్రి 
7:00 గంటలకు జరుగుతుంది. రాత్రి 7:30 
గంటలకు మ్యాచ్ ప్రారంభం కానుంది. దీన్ని 
స్టా ర్ స్పోర్ట్స్  నెట్‌‌వర్క్‌‌లో ప్రత్యక్షంగా 
వీక్షించవచ్చు. అలాగే, జియో యాప్, 
వెబ్‌‌సైట్‌‌లో ప్రత్యక్షంగా వీక్షించవచ్చు.
రాజస్థా న్ రాయల్స్: సంజూ శాంసన్ (కెప్టెన్), 
యశస్వి జైస్వాల్, షిమ్రాన్ హెట్మెయర్, ధ్రువ్ 
జురెల్, ర్యాన్ పరాగ్, సందీప్ శర్మ, ట్రెంట్ బౌల్ట్, 
నవదీప్ సైనీ, కుల్దీప్ సేన్, ఆర్ అశ్విన్, 
యుజ్వేంద్ర చాహల్, డోనవన్ ఫెరీరా, కృనాల్ 
రాథోడ్, అవేష్ ఖాన్, రోవ్‌‌మన్ పావెల్, , 
శుభమ్ దూబే, నాంద్రే బెర్గర్, టామ్ 
కోహ్ల ర్-కాడ్మోర్, అబిద్ ముస్తా క్, తనుష్ 
కోటియన్, కేశవ్ మహారాజ్.
రాయల్ ఛాలెంజర్స్ బెంగళూరు: ఫాఫ్ డు 
ప్లెసిస్ (కెప్టెన్), గ్లెన్ మాక్స్‌‌వెల్, విరాట్ కోహ్లీ , 
కెమరూన్ గ్రీన్, రజత్ పటీదార్, అనుజ్ రావత్, 
దినేష్ కార్తీక్, సుయాష్ ప్రభుదేశాయ్, విల్ 
జాక్వెస్, మహిపాల్ లోమ్రోర్, కర్ణ్ శర్మ, మనోజ్ 
భాండాగే, మయాంక్ దాగర్, వి 
విజయకుమార్, ఆకాష్ దీప్, మహ్మద్ సిరాజ్, 
రీస్ టాప్లీ, హిమాన్షు  శర్మ, రాజన్ కుమార్, 
అల్జా రీ జోసెఫ్, యష్ దయాల్, లాకీ ఫెర్గూ సన్, 
టామ్ కర్రాన్, స్వప్నిల్ సింగ్, సౌరవ్ చౌహాన్.

నేడు ఎలిమినేటర్ మ్యాచ్ నేడు ఎలిమినేటర్ మ్యాచ్ 
రాజస్థా న్ vs బెంగళూరు

కాంగ్రెస్ పాలనలో  
ఇంకెన్ని చూడాలో?
జోగిపేటలో విత్తనాల కోసం రైతులు పాస్‌‌బుక్‌‌లు 
క్యూలైన్‌‌లో పెట్టిన ఘటనపై కేటీఆర్​ స్పందించారు. ‘6 
దశాబ్దా ల కన్నీటి దృశ్యాలు 6 నెలల కాంగ్రెస్ పాలనలో 
ఆవిష క్ృతమయ్యాయి. పదేళ్లుగా కనిపించని కరెంట్ 
కోతలు, నీరు లేక ఎండిన పంటలు, బోసిన చెరువులు, 
అప్పులు కట్టా లని రైతులకు నోటీసులు, అన్నదాతల 
ఆత్మహత్యలు చూస్తున్నాం. కాంగ్రెస్ తప్పులు-రైతుల 
తిప్పలు ఆగడం లేదు. ఈ పాలనలో ఇలాంటివి ఇంకెన్ని 
చూడాలో?’ అని ఎద్దేవా చేశారు.

పేటీఎంను ​
వెంటాడుతున్న నష్టా లు
ఫిన్ టెక్ సంస్థ పేటీఎం FY24ను నష్టా లతో 
ముగించింది. చివరి త్రైమాసికంలో ఏకంగా 
రూ.550 కోట్ల నష్టం వాటిల్లింది. అంతకుముందు 
ఏడాది క్యూ4 ఫలితాల్లో  ఈ నష్టం రూ.169కోట్లకే 
పరిమితమైంది. మరోవైపు ఆపరేషన్స్ ద్వారా వచ్చే 
రెవెన్యూ (రూ.2,267కోట్లు ) సైతం అంతకుముందు 
ఏడాదితో (రూ.2334 కోట్లు ) పోలిస్తే 3శాతం 
తగ్గిపోయింది. యూపీఐ చెల్లింపులు, పేటీఎం 
పేమెంట్స్ బ్యాంక్‌‌పై RBI ఆంక్షలు క్యూ4 ఫలితాలపై 
ప్రభావం చూపించాయి.

బాపట్ల జిల్లా  కొరిశపాడు మండలం మేదరమెట్ల వద్ద 
బుధవారం ఘోర అగ్ని ప్రమాదం జరిగింది. లారీలో భారీ 
గా మంటలు చెలరేగడంతో డ్రైవర్ సజీవదహనం అ 
య్యారు. ఘటనా స్థలానికి పోలీసులు చేరుకుని సహాయ 
క చర్యలు చేపట్టా రు. పూర్తి వివరాలు తెలియాల్సి ఉంది.

లారీలో మంటలు.. ​
డ్రైవర్ సజీవదహనం

తిరుమల శ్రీవారిని దర్శించుకున్న 
సీఎం రేవంత్ రెడ్డి
తెలంగాణ ముఖ్యమంత్రి రేవంత్ రెడ్డి బుధవారం 
ఉదయం కుటుంబ సమేతంగా తిరుమల శ్రీవారిని 
దర్శించుకున్నారు. సంప్రదాయ దుస్తులు ధరించి 
స్వామి వారిని దర్శించుకున్నారు. సీఎం హోదాలో 
శ్రీవారిని రేవంత్ రెడ్డి దర్శించుకోవడం ఇదే 
తొలిసారి కావడం విశేషం. ముఖ్యమంత్రి కుటుంబ 
సభ్యులతో కలిసి వైకుంఠం మార్గం ద్వారా శ్రీవారి 
ఆలయంలోకి ప్రవేశించి శ్రీ వేంకటేశ్వర స్వామి 
వారిని దర్శించుకున్నారు. ఈ సందర్భంగా తన 
మనవడి పుట్టెంట్రుకలను స్వామి వారికీ సమర్పించి 
మొక్కలు చెల్లించుకున్నారు. శ్రీ వేంకటేశ్వర స్వామి 
దర్శనానికి తెలంగాణ ముఖ్యమంత్రి రేవంత్‌‌రెడ్డి 
మంగళవారం తిరుపతి వెళ్లా రు. హైదరాబాద్ 
బేగంపేట విమానాశ్రయం నుంచి ప్రత్యేక 
విమానంలో రేణిగుంట అంతర్జా తీయ 
విమానాశ్రయానికి కుటుంబ సమేతంగా 
చేరుకున్నారు. అనంతరం రోడ్డు  మార్గా న శ్రీవారి 
దర్శనార్థం తిరుమలకు బయలుదేరి వెళ్లా రు. 
మనవడి తలనీలాలు సమర్పించేందుకు రేవంత్ 
రెడ్డి కుటుంబంతో సహా తిరుపతికి వెళ్లా రు. రాత్రికి 
రచనా అతిథిగృహంలో బస చేశారు.ఈ 
నేపథ్యంలో అధికారులు అన్ని ఏర్పాట్లు  చేశారు.

తల్లి కి కుమార్తె  
భరణం ఇవ్వాలి: కోర్టు  తీర్పు
తల్లిదండ్రుల ఆస్తిలో వాటా కోరే కుమార్తెకు వారి 
ఆలనాపాలనా చూసుకోవాల్సిన బాధ్యతా ఉందని 
ఇండోర్ కోర్టు  తీర్పు ఇచ్చింది. కుమార్తె ఇంటి నుంచి 
తరిమేయడంపై తల్లి(78) కోర్టు ను ఆశ్రయించారు. 
తండ్రి మృతితో తల్లిని ఇంటికి ఆహ్వానించిన కుమార్తె.. 
వారసత్వంగా వచ్చిన ఇంటిని అమ్మించి, తండ్రి PF 
డబ్బునూ తీసుకుని లాక్‌‌డౌన్‌‌లో గెంటేసింది. 
పోషించే స్తో మత ఉన్న కుమార్తె నెలకు రూ.3వేలు 
తల్లికి ఇవ్వాలని కోర్టు  ఆదేశించింది.

వాట్సాప్‌‌లో మరో కొత్త  ఫీచర్
వాట్సాప్‌‌లో ‘క్లియర్ అన్‌‌రీడ్ మెసేజ్ కౌంట్’ పేరిట 
కొత్త ఫీచర్ రానుంది. ఈ ఫీచర్ ద్వారా యూజర్లు  
చదవని మెసేజ్‌‌ల కౌంట్ వారు యాప్ ఓపెన్ 
చేయగానే ఆటోమేటిక్‌‌గా క్లియర్ అవుతుంది. అంటే 
అన్ రీడ్ మెసేజ్‌‌ల కౌంట్ చాట్‌‌లో చూపించదు. 
ఇందుకోసం నోటిఫికేషన్ సెట్టింగ్స్‌‌లో ఓ ఆప్షన్ 
తీసుకురానున్నారు. దాన్ని ఎనేబుల్ లేదా డిజేబుల్ 
చేసుకోవచ్చు. ఎక్కువగా మెసేజ్‌‌లు వచ్చే వారికి ఈ 
ఫీచర్ ఉపయోగకరంగా ఉండనుంది.

TGSRTCగా మారనున్న TSRTC!
ఆర్టీసీ బస్సులను ఇక నుంచి TG సిరీస్‌‌తో రిజిస్ట్రేషన్ 
చేయించనున్నట్లు  సంస్థ అధికారులు తెలిపారు. 
సంస్థ పేరును సైతం TSRTC నుంచి TGSRTCగా 
మార్చాలని నిర్ణయించారు. త్వరలో సంస్థ 
లోగోలోనూ మార్పులు చేస్తా మని పేర్కొన్నారు. 
రాష్ట్రంలో TG అమలుకు కేంద్రం ఇటీవల గెజిట్ 
నోటిఫికేషన్ ఇవ్వగా, అన్ని ప్రభుత్వ సంస్థల పేర్లలో 
TSని TGతో రీప్లేస్ చేయాలని రాష్ట్ర ప్రభుత్వం 
ఆదేశాలు జారీ చేసిన సంగతి తెలిసిందే.

అజయ్‌‌ దేవ్‌‌గణ్‌‌ హీరోగా అమిత్ శర్మ 
తెరకెక్కించిన చిత్రం 'మైదాన్‌‌. ఇటీవల 
ప్రేక్షకుల ముందుకు వచ్చిన ఈ స్పోర్ట్స్‌‌  డ్రామా 
సినీ ప్రియుల్ని మెప్పించింది. తాజాగా ఈ 
చిత్రం ఓటీటీ ప్రేక్షకుల ముందుకు వచ్చింది. 
అమెజాన్‌‌ ప్రైమ్‌‌ వీడియో వేదికగా స్ట్రీమింగ్‌‌ 
అవుతోంది. ప్రస్తుతానికి అద్దె ప్రాతిపదికన 
(రూ.349) ఇది అందుబాటులోకి వచ్చింది. 
బోనీ కపూర్, జీ 5 స్టూ డియోస్ 
సంయుక్తంగా నిర్మించిన ఈ చిత్రంలో 
ప్రియమణి, రుద్రనీల్ ఘోష్, చైతన్య శర్మ 
కీలకపాత్రలు పోషించారు.
కథేంటంటే: అది 1952. హెల్సెంకీ 
ఒలింపిక్స్‌‌. ఎన్నో అంచనాల మధ్య 
బరిలోకి దిగిన భారత ఫుట్‌‌బాల్‌‌ 
జట్టు , యుగోస్లేవియా చేతిలో 
ఘోరంగా ఓడిపోతుంది. ప్రత్యర్థి 
జట్టు  ఏకంగా 10 గోల్స్‌‌ 
కొడుతుంది. సరైన బూట్లు  కూడా 
లేని భారత ఆటగాళ్లు 
గాయాలపాలవుతారు. 
ఒలింపిక్స్‌‌లో భారత్‌‌ ఓటమిని ఎత్తి 

చూపుతూ పత్రికలు తీవ్ర విమర్శలు చేస్తా యి. 
ఈ క్రమంలో మన ఫుట్‌‌బాల్‌‌ జట్టు ను ఉన్నత 
శిఖరాలకు చేర్చాలనుకున్న కోచ్‌‌ సయ్యద్ 
అబ్దు ల్ రహీమ్ (అజయ్ దేవగణ్‌‌) ఆటగాళ్లకు 
ఎలా అండగా నిలబడ్డా డు? ఓటమి నుంచి 
పాఠాలు నేర్చుకుని, జట్టు ను మళ్లీ ఎలా సిదధ్ం 
చేశాడు? అనంతరం జరిగిన టోర్నమెంట్‌‌ల 
లో ఎలా రాణించింది? ఈ క్రమంలో 
సయ్యద్‌‌, ఆటగాళ్లకు  
ఎదురైన సవాళ్లు ఏంటి? వాటిని ఎలా 
అధిగమించారు? అన్నది తెలియాలంటే 
సినిమా చూడాల్సిందే.

ఓటీటీలోకి ఎమోషనల్‌‌ 
స్పోర్ట్స్‌‌ డ్రామా మైదాన్‌‌

 బిగ్ బాస్ బ్యూటీ అరియానా తాజాగా అందాలన్నీ 
బ్లా స్ట్ చేసేసింది. ఆమె షేర్ చేసిన లేటెస్ట్ ఫొటోస్ 
చూసి పిచ్చెక్కిపోతున్నారు నెటిజన్లు .అందాల 
ఆరబోతలో హద్దులు చెరిపేస్త ోంది అరియానా. 
హీరోయిన్లతో పాటుగా గ్లా మర్ రేసులో నేను కూడా 
ఉన్నా అంటూ రంగంలోకి దిగిన ఈ బ్యూటీ.. 
ఎప్పటికప్పుడు తన లేలేత ప్రాయాలను ఆన్ లైన్ లో 
పెట్టేస్తూ రచ్చ చేస్త ోంది.ఈ క్రమంలోనే తాజాగా 
అందాల బ్లా స్టింగ్ చేసింది అరియానా. కొత్త  ఏడాది 
సరికొత్త  ఆరంభం.. ఇక తగ్గేదే లే అనే హింట్స్ ఇస్తూ 
అందాల గేట్లు  తెరిచేసింది. దీంతో ఈ ఫొటోస్ 

నెట్టింట వైరల్ గా మారాయి.సోషల్ మీడియాలో 
హాట్ సెన్సేషన్ గా మారింది ఈ బిగ్ బాస్ భామ 
అరియానా. నిత్యం అందాలు ఆరబోస్తూ 
కుర్రకారుకు చెమటలు పట్టిస్త ోంది. దీంతో 
అమ్మడి సోషల్ మీడియా అకౌంట్ పైనే 
అందరి కన్ను ఉంటోంది.గ్లా మర్ తలపులు 
తెరియడంలో రోజు రోజుకూ 
శృతిమించుతూ సోషల్ మీడియాలో సెగలు 
పుట్టిస్త ోంది. అమ్మడి అందాల బ్లా స్టింగ్ చూసి 
కుర్రకారు పిచ్చెక్కిపోతున్నారు. హాట్ లేడీ అంటూ 
రెచ్చిపోయి కామెంట్స్ పెడుతున్నారు.

హద్దు లు చెరిపేసిన అరియానా

సిద్దిపేట జిల్లా  కొమురవెళ్లి పోలీస్ స్టేషన్ 
ముందు ఎస్ఐ భార్య నిన్న రాత్రి నుంచి 
ఆందోళన చేపట్టా రు. కొమురవెళ్లి ఎస్ఐ 
నాగరాజు రెండేళ్లుగా తనతో కాపురం 
చేయడంలేదని భార్య మానస 
ఆరోపించారు. ఇద్దరి పిల్లల్ని దూరంగా 
ఉంచి నేను చనిపోయినట్టు  చెప్పి 
దూరం పెట్టా రన్నారు. వేరోక మహిళను 
పెళ్లి చేసుకున్నందుకే తనను దూరం 
పెట్టా డని ఎస్ఐ నాగరాజు భార్య 
ఆరోపిస్తున్నారు. తనకి న్యాయం చేసి తన 
ఇద్దరి పిల్లల్ని తనకు అప్పగించాలని 
డిమాండ్ చేశారు. పోలీసులకు ఫిర్యాదు 
చేసిన పట్టించుకోవడం లేదని ఆగ్రహం 
వ్యక్తం చేస్తున్నారు. కుటుంబ సభ్యులతో 
కలిసి పోలీస్ స్టేషన్ ఎదుట మానస 
ఆందోళనకి దిగారు.మానస, నాగరాజు 
కరీంనగర్ జిల్లా కు చెందినవారు. 
వీరిద్దరికి పదేళ్ల క్రితం వివాహం 
జరిగింది. వీరికి ఇద్దరు 
కుమారులున్నారు. కాగా.. సుమారు 
రెండేళ్ల క్రితం ఎస్‌‌‌‌ఐ నాగరాజు మరో 
మహిళతో వివాహేతర సంబంధం 
పెట్టు కుని మానసను వేధిస్తున్నాడు. తన 
మానసను, పిల్లలను కరీంనగర్‌‌‌‌లో 
ఉంచాడు. అయితే ఎవరికి ఎలాంటి 
అనుమానం రాకుండా.. అప్పుడప్పుడు 
కరీంనగర్ కు వచ్చిపోయేవాడు. 
ఏమనిపించిందో ఏమోగానీ.. చివరకు 
వివాహేతర సంబంధం పెట్టు కున్న 
మహిళను రెండో పెళ్లి చేసుకున్నాడు. 
రెండు నెలల క్రితం కరీంనగర్ వచ్చిన 
ఎస్ఐ బలవంతంగా పిల్లలను తీసుకెళ్లి.. 
వాళ్లు ఎక్కడున్నారో మానసకు చెప్పడం 
లేదు. అంతేకాకుండా.. విడాకులు 
ఇవ్వాలని వేధించడంతో మానస 
ఆత్మహత్యాయత్నం చేసుకుంటానని ఆమె 

సూసైడ్‌‌‌‌ నోట్‌‌‌‌ రాసింది.దీంతో కుటుంబ 
సభ్యులు కలగ జేసుకుని న్యాయం 
చేస్తా మని చెప్పడంతో ఆమె ఆత్మను 
విరమించుకుంది. అయితే.. ఈ 
విషయాన్ని సిద్దిపేట సీపీ, చేర్యాల సీఐ, 
కరీంనగర్‌‌‌‌ మహిళా పోలీస్టేషన్‌‌‌‌లో 
ఫిర్యాదు చేసినా ఎవరూ 
పట్టించుకోవడం లేదని బాధితురాలు 
వాపోయింది. తనకు తమ ఇద్దరు 
పిల్లలకు ఎస్‌‌‌‌ఐ నాగరాజు, రెండో 
భార్యతో ప్రాణహాని ఉందని వాపోయింది. 
నాగరాజు.. పిల్లలు తనతో కలిసి ఉండేలా 
న్యాయం చేయాలని ఆమె మంగళవారం 
కొమురవెల్లి పోలీస్టేషన్‌‌‌‌ 
ఎదుట 
ఆందోళనకు 
దిగింది. 

పోలీస్టేషన్‌‌‌‌ సిబ్బంది ఎస్‌‌‌‌ఐ నాగరాజు 
సెలవులో ఉన్నారని చెప్పారు. అయితే.. 
మానస న్యాయం జరిగేంత వరకు 
ఆందోళన చేస్తా నని పేర్కొంది. దీనిపై 
సీఐ శ్రీనును సంప్రదించగా.. విషయాన్ని 
మానస ఇటీవల తమ దృష్టికి 
తీసుకువచ్చారని తెలిపారు. కౌన్సెలింగ్‌‌‌‌ 
ఇచ్చామని, ఉన్నతాధికారుల ఆదేశాల 
మేరకు చర్యలు తీసుకుంటామని 
పేర్కొన్నారు.

పోలీస్ స్టేషన్ ముందు 
ఎస్ఐ భార్య ఆందోళన

ప్రస్తుతం ఉన్న రేషన్‌‌‌‌ (ఆహార భద్రత) కార్డు ల 
రూపం మారనుంది. వీటి స్థా నంలో కొత్తవి జారీ 
చేయాలని రాష్ట్ర ప్రభుత్వం నిర్ణయించినట్లు  
సమాచారం. ఎన్నికల కోడ్‌‌‌‌ ముగిసిన తర్వాత ఈ 
కసరత్తు  మొదలుకానున్నట్లు  సమాచారం. 
ఆరోగ్యశ్రీ కార్డు లతో గతంలో ఉన్న రూ.5 లక్షల 
చికిత్స పరిమితిని రాష్ట్ర ప్రభుత్వం రూ.10 లక్షలకు 
పెంచిన విషయం తెలిసిందే. ఈ నేపథ్యంలో పాత 
ఆరోగ్యశ్రీ కార్డు ల స్థా నంలో కొత్తవి ఇవ్వాలని 

నిర్ణయించినట్లు  తెలిసింది. రాష్ట్రవ్యాప్తంగా 
89,98,546 ఆహార భద్రత కార్డు లున్నాయి. 
ఉమ్మడి రాష్ట్రంలో రేషన్‌‌‌‌ కార్డు  ఓ చిన్న పుస్తకం 
మాదిరి ఉండేది. అందులో కుటుంబ యజమాని 
ఫొటోతో పాటు కుటుంబ సభ్యుల పేర్లు , వయసు 
వివరాలు ఉండేవి. ఆ తర్వాత వీటిస్థా నంలో 
రైతుబంధు పాస్‌‌‌‌బుక్‌‌‌‌ సైజ్‌‌‌‌లో రేషన్‌‌‌‌కార్డు లు జారీ 
అయ్యాయి. ముందువైపు కుటుంబ సభ్యుల గ్రూప్‌‌‌‌ 
ఫొటో, కింద కుటుంబ సభ్యుల వివరాలు.. 

వెనుకవైపు చిరునామా, ఇతర వివరాలు ఉండేవి. 
ఆ తర్వాత రేషన్‌‌‌‌కార్డు ల స్థా నంలో ఆహార భద్రత 
కార్డు లు వచ్చాయి. ఒక పేజీతో ఒకవైపే ఉండే ఈ 
కార్డు లో యజమాని, కుటుంబ సభ్యుల ఫొటో 
ల్లేకుండా.. కార్డు దారు, కుటుంబ సభ్యులు, రేషన్‌‌‌‌ 
దుకాణం, కార్డు  సంఖ్య మాత్రమే ఉన్నా యి. 
ఇప్పుడు కొత్త కార్డు  ఎలా ఉండాలనే విష యంపై 
ఎన్నికల కోడ్‌‌‌‌ ముగిశాక రాష్ట్ర ప్రభుత్వం 
చర్చించనున్నట్లు  తెలిసింది.

త్వరలో రేషన్ కార్డు ల జారీ?

‘భజరంగీ’ మువీ నటి దారుణ హత్య.. 

భర్తే హంతకుడు!
బ్లా క్‌‌‌‌ బాస్టర్‌‌‌‌ మువీ ‘భజరంగీ’ నటి, కాంగ్రెస్‌‌‌‌ నేత విద్య 
(36) సోమవారం రాత్రి దారుణ హత్యకు గురైంది. 
నటి విద్యను ఆమె భర్తే దారుణంగా హత్య చేశాడు. 
మైసూర్‌‌‌‌లోని తన ఇంట్లో  ఈ దారుణ ఘటన 
జరిగింది. హత్య అనంతరం ఆమె భర్త నందీష్ పరార్‌‌‌‌ 
అయ్యాడు. నిందితుడి కోసం పోలీసులు తీవ్రంగా 
గాలిస్తున్నారు. కాగా నటి విద్య, నందీష్‌‌‌‌ని 2018లో 
వివాహం చేసుకుంది. వివాహనంతరం కొద్ది రోజులకే 
వీరిద్దరి మధ్య మనస్పర్థలు వచ్చాయి. తరచూ ఈ 
జంట గొడవపడుతుండేది. దీంతో విద్య భర్త నందీష్‌‌‌‌ 
విడాకులు తీసుకోవడానికి కూడా ప్రయత్నించాడు. 
కాని అతని తల్లిదండ్రులు తెలివిగా వ్యవహరించి 
వారిద్దరికీ రాజీ కుదిర్చారు. అయినా వారి మధ్య 
గొడవలు సర్దు మనగలేదు. తాజాగా వీరిద్దరి మధ్య 
మళ్లీ గొడవ జరిగింది. దీంతో విద్య మైసూరులోని 
తుర్గనూర్‌‌‌‌లో ఉన్న తన భర్త ఇంటి నుంచి నుంచి 
బెంగళూరులోని తన స్వగ్రామమైన శ్రీరాంపూర్‌‌‌‌కు 
వచ్చింది.మే 20న నందీష్, విద్య మధ్య ఫోన్‌‌‌‌లో 
వాగ్వాదం జరిగింది. ఏం జరిగిందో తెలియదుగానీ 
విద్య రాత్రికి రాత్రే శ్రీరాంపూర్ నుంచి బయలుదేరి 
మైసూర్‌‌‌‌లోని తుర్గనూర్ చేరుకుని భర్తతో 
ముఖాముఖిగా గొడవకు దిగింది. గొడవ 
తారాస్థా యికి చేరుకోవడంతో భర్త నందీష్ విద్యపై 
సుత్తితో దాడి చేశాడు. తీవ్రంగా గాయపడిన విద్య 
అక్కడికక్కడే మృతి చెందింది. అనంతరం నందీష్ 
అక్కడి నుంచి పరారయ్యాడు. ఈ ఘటనపై బన్నూరు 
పోలీస్‌‌‌‌స్టేషన్‌‌‌‌లో కేసు నమోదైంది. బన్నూరు పోలీసులు 
ఘటనా స్థలానికి చేరుకుని దర్యాప్తు  చేపట్టా రు. 
స్థా నికులు, బంధువుల నుంచి అవసరమైన 
సమాచారం సేకరించారు. మైసూరు జిల్లా  పోలీసు 
సూపరింటెండెంట్ సీమా లట్కర్, అదనపు ఎస్పీ డాక్టర్ 
నందిని, నంజన్‌‌‌‌గూడు డీవైఎస్పీ గోవిందరాజులు 
సంఘటనా స్థలానికి చేరుకుని పరిశీలించారు. 
పరారీలో ఉన్న నిందితుడు నందీష్ కోసం 
గాలిస్తున్నట్లు  పోలీసులు తెలిపారు. హత్యకు గల 
కారణాలు ఇంకా తెలియాల్సి ఉందని పోలీసులు 
తెలిపారు. శాండల్‌‌‌‌వుడ్‌‌‌‌లో జూనియర్ ఆర్టిస్ట్ అయిన 
విద్య ‘భజరంగీ’, ‘వజ్రకాయ’, ‘వేద’, ‘జై మారుతి 800’, 
‘అజిత్‌‌‌‌’ వంటి ఎన్నో హిట్‌‌‌‌ మువీల్లో  సహాయ నటిగా 
నటించి మంచి గుర్తింపు దక్కించుకుంది. భజరంగీ 
మువీలో ఆమె నటనుక మంచి మార్కులు పడ్డా యనే 
చెప్పవచ్చు. విద్యా నటిగానే కాకుండా రాజకీయ 
నాయకురాలిగా కూడా మంచి గుర్తింపు తెచ్చుకుంది. 

ఎక్స్‌‌‌‌లో సినిమాలు చూడొచ్చు
ఎక్స్‌‌‌‌లో ఇప్పుడు పూర్తి నిడివి సినిమాలు పోస్ట్‌‌‌‌ చేయొచ్చని 
ఎక్స్‌‌‌‌ సీఈవో ఎలాన్‌‌‌‌ మస్క్‌‌‌‌ ఇటీవల వెల్లడించారు. 
వీటితోపాటు టీవీ సీరియళ్లను, సిరీస్‌‌‌‌లు, పాడ్‌‌‌‌ కాస్ట్‌‌‌‌లను 
పోస్ట్‌‌‌‌ చేయొచ్చని, వాటిని మానెటైజ్‌‌‌‌ చేయటం ద్వారా డబ్బు 
సంపాదించొచ్చని తెలిపారు. త్వరలోనే ఎక్స్‌‌‌‌లో ‘ఏఐ 
ఆడియెన్సెస్‌‌‌‌’ ఫీచర్‌‌‌‌ను ప్రవేశపెట్టనున్నట్టు  చెప్పారు. తన 
సోదరికి జవాబు ఇస్తూ  ఆయన ఈ విషయాన్ని చెప్పారు.

IPL ఆడటంపై  
ధోనీ కీలక వ్యాఖ్యలు
తనకిదే చివరి IPL అని ప్రచారం జరుగుతున్న నేపథ్యంలో 
ధోనీ కీలక వ్యాఖ్యలు చేశారు. ‘క్రికెటర్‌‌‌‌గా కొనసాగాలంటే 
కఠోర ప్రాక్టీస్, వీలైనంత ఫిట్‌‌‌‌గా ఉండాలి. వయసుకు ఎవరూ 
మినహాయింపు ఇవ్వరు. నేను ఏడాదంతా క్రికెట్ ఆడట్లేదు. 
IPLకు వచ్చేసరికి ఫిట్‌‌‌‌గా ఉండాలి. యువ ప్లేయర్లతో 
తలపడాలి. ప్రొఫెషనల్ ఆట అంత తేలికేం కాదు. ఆడాలంటే 
ఫిట్‌‌‌‌గా ఉండక తప్పదు. ఆహార అలవాట్లను మార్చుకోవాలి. 
సోషల్ మీడియాకు దూరంగా ఉండాలి’ అని తెలిపారు.

21కి 21 గెలవబోతున్నాం: 
నాగబాబు

జనసేన పోటీ చేసి 21 స్థా నాల్లో  గెలవబోతున్నట్లు  ఆ పార్టీ 
ప్రధాన కార్యదర్శి నాగబాబు తెలిపారు. పార్టీ నేతలతో 

వర్చువల్ సమావేశంలో ఆయన మాట్లా డారు. ‘పవన్ 
కళ్యాణ్ వ్యూహం, చంద్రబాబు అనుభవం, బీజేపీ 
మద్దతు ఫలించాయి. జూన్ 4న తర్వాత కూటమి 
ప్రభుత్వం ఏర్పడుతుంది. ప్రజలకు సుపరిపాలన 
అందించే విధంగా మనందరి ఆలోచన ఉండాలి. 

పవన్ పూనుకోకపోతే రాష్ట్రం మళ్లీ భూబకాసురుల 
దోపిడీకి బలైపోయే పరిస్థితి వచ్చేది’ అని అన్నారు.

ఆగష్టు  వరకు  
అమెరికా వీసా స్లా ట్లు
అమెరికాలో ఉన్నత విద్య చదవాలనుకునే విద్యార్థు ల 
కోసం USA ప్రభుత్వం జూన్, జులై, ఆగస్టు కోటాలో 
మరిన్ని వీసా స్లా ట్లు  విడుదల చేయనుంది. ఇప్పటికే 
ప్రారంభమైన వీసా ఇంటర్వ్యూల్లో  తొలి దశలో అర్హత 
సాధించని వారికి దీంతో మరో అవకాశం కల్పిస్తా రు. 
ఢిల్లీలోని అమెరికా రాయబార కార్యాలయం, HYD, 
చెనన్ై, ముంబై, కోల్‌‌‌‌కతాలోని కాన్సులేట్‌‌‌‌లలో ఇంటర్వ్యూ 
స్లా ట్లు  అందుబాటులో ఉంటాయి.

టీమ్ ఇండియా  
హెడ్ కోచ్‌‌‌‌గా జయవర్ధనే?
శ్రీలంక మాజీ కెప్టెన్ మహేల జయవర్ధనేను 
టీమ్ ఇండియా హెడ్ కోచ్‌‌‌‌గా 
నియమించేందుకు BCCI ఆసక్తి 
చూపుతున్నట్లు  తెలుస్తోంది . ఇప్పటికే ఆయనతో 
బీసీసీఐ చర్చలు జరిపినట్లు  సమాచారం. 
మరోవైపు గౌతమ్ గంభీర్, స్టీఫెన్ ఫ్లెమింగ్, 
వీవీఎస్ లక్ష్మణ్, హర్భజన్ సింగ్ కూడా కోచ్ 
రేసులో ఉన్నారు. కాగా టీ20 WC వరకు రాహుల్ 
ద్రవిడ్ బాధ్యతలు నిర్వర్తించనున్నారు. ఆలోగా 
కొత్త కోచ్‌‌‌‌ను నియమించాలని బీసీసీఐ తీవ్రంగా 
శ్రమిస్తోంది .

చంద్రబాబు  
ఎక్కడికి వెళ్లా రు?: జోగి రమేశ్
చంద్రబాబు ఎక్కడికి వెళ్లా రనేది ఇప్పుడు 
రాష్ట్రంలో చర్చనీయాంశంగా మారిందని మంత్రి 
జోగి రమేశ్ అన్నారు. రాష్ట్ర ప్రజలు, టీడీపీ నేతలు, 
ఎల్లో  మీడియాకు కూడా చెప్పకుండా ఆయన 
ఎక్కడికి వెళ్లా రని ప్రశ్నించారు. ఆయన విదేశీ 
పర్యటనకు వెళ్లా రని, వెళ్లలేదని రకరకాల వార్తలు 
రావడంతో ప్రజల్లో  అనుమానాలు నెలకొన్నాయన్న 
మంత్రి.. దోచిన డబ్బు దాచుకోవడానికే CBN 
దుబాయ్ వెళ్లా రా? అంటూ ఎద్దేవా చేశారు.


